
және экологиялық түрде тиімділігін де назардан шығармай, Қазақстан үкіметі келесі 

қадамдарды нақты түрде шешуі қажет. 

КОРЕЯНЫҢ ЕКІГЕ БӨЛІНУІ ЖӘНЕ БІРІГУ МӘСЕЛЕСІ 

 

Шакен Нурзат Ринатқызы 

nurzat.rinatovna@mail.ru 

Л.Н. Гумилев атындағы Еуразия Ұлттық Университеті, 

Халықаралық қатынастар факультетінің 3-курс студенті, Астана, Қазақстан 

Ғылыми жетекшісі – Абжаппарова Б.Ж. 

 

Кореяны біріктіру жолындағы КХДР мен КР-ның жасаған ұсыныстары 

КСРО ыдырағанға дейін, Солтүстік Корея шиеленісті шешу үшін біршама жұмыстар 

атқарды. Бірақ КХДР-дің ұсыныстарын АҚШ пен Оңтүстік Корея қабылдамай тастады. 

КХДР-дың ұсыныстары: 

 КХДР екі Кореяның бейбіт бірігіп, соңында Корея республикасын құрып, оның өзі 

бейтарап мемлекет болуы керек, сонымен қатар ел “бір мемлекет екі жүйе” ретінде дамуы 

қажет делінген ұсыныс. Бұл терминді қазірдің өзінде Қытай Ганконгті қосып алудың 

алғышарты ретінде пайдаланған; 

 1984 жылы КХДР АҚШ пен Оңтүстік  Кореямен қосылып үш жақты кездесу өткізуі. 

 КХДР Корея жарты түбегін ядролық аймақ ретінде қайта қүру, Солтүстік пен 

Оңтүстіктің арналарын 1988-1991 жылдар аралығында 100 мың адамға дейін қысқарту 

ұсынысы болды [1] . 

КХДР-дың бұл барлық ұсыныстары, КСРО тарапынан әрқашанда қолдауға ие болып 

http://adilet.zan.kz/kaz/docs/P100000093_
http://wwwsoc.nii.ac.jp/aesj/snw/katudouhoukoku/document/sympo5_070808/sympo5_takahasi.pdf
http://www.marubeni.co.jp/news/2007/070424.html
http://www.inform.kz/kz/tokioda-atom-energiyasyn-beybit-maksatta-paydalanu-turaly-kazakstan-men-zhaponiya-ukimetterinin-arasyndagy-kelisimge-kol-koyyldy_a2244225
http://www.inform.kz/kz/tokioda-atom-energiyasyn-beybit-maksatta-paydalanu-turaly-kazakstan-men-zhaponiya-ukimetterinin-arasyndagy-kelisimge-kol-koyyldy_a2244225
mailto:nurzat.rinatovna@mail.ru

отырды. Бірақ, бұл ұсыныстардың қабыл болуы үшін, әлі де көп жұмыс жасау қажет екенін 

түсіну керек. Оңтүстік пен Солтүстік арасында табиғи апаттардың салдары дәнекер бола 

алды. 1984 жылы күзде Оңтүстік Кореяда болған  тайфун салдарынан болған апатта, 

Солтүстік Корея экономикалық көмек көрсетті. Бұл көмекті Сеул қабылдады. Артынша екі ел 

бөлінгеннен бері болмаған 200 адамдық делегациямен алмасты. Олардың ішінде, соғыс 

кесірінен айырылған жанұя мүшелері, әртістер, журналистер және тағы басқалар болды.  

1984-1985 жылдар аралығында екі ел үкіметтерінің делегаттары кездесіп, экономикалық 

байланыстарды жаңғырту шабул жасамау келісімінің алғышарттары, біріге қалған жағдайда 

Кореяның біртұтас аталуы туралы мәселелер қаралды. 

1988 жылы КХДР басшысы Ким Ир Сен өзінің жаңа жылдық баяндамасында, осы 

жылдық келісімге келу жылы, әскери жаттығулардан бас тарту, халықаралық конференция 

шақыру, сонымен қатар Оңтүстік пен Солтүстік үкіметтерінің бірігу мақсатымен мәселелерді 

шешу сияқты ұсыныстарды жүзеге асыруға шақырды. 

АҚШ пен Жапонияның экономикалық көмегінің арқасында Оңтүстік Корея 

экономикасын дұрыс жолға қойып, дамыған елге айналды. Халықтың тұрмыс жағдайы 

жоғарылады. Ал Солтүстік Корея керісінше, КСРО ыдырағаннан кейін экономикасы 

төмендеп, халық тұрмысы нашарлап кетті. АҚШ Солтүстік Кореяны зұлымдық ошағы 

қатарына жатқызды, экономикалық қоршауға алды. Солтүстік Корея бұған жауап ретінде 

ядролық қаруды жасап шығаруды қолға алды. 

Соғыс арқылы біртұтас Кореяға бірігу мүмкін емес екенін КХДР өзінің экономикалық 

және саяси ұстанымдарын нығайтқаннан кейін бейбіт бірігуге байланысты жалпы көзқарас 

ұстанды. Бірақ Пхеньян БҰҰ-ның Кореяның ішкі істеріне қатысуына қарсы болды. Ким Ир 

Сен ендігі жерде Оңтүстік Кореяда қуатты Коммунистік партия құруға байланысты өз 

жоспарын алға тартты. Мұны естіген Оңтүстік Кореядағы билік басындағылар 

коммунистерге байланысты қудалауды өршіте түті. Сонымен қатар Ким Ир Сен отанын 

біріктірудің екі жолына тоқталды: 

 Біріншісі, КХДР-дағы демократияны, экономиканы және социализмді орнатуда 

қарқынды дамыта отырсақ Оңтүстіктің халқы өзінен-өзі ол жақтан американдықтардың 

кетуін тездетіп, бейбіт бірігуге талпынады деген ойын айтты. 

 Екіншісі, бейбіт емес әскери жолмен бірігу. 

         Мұндағы көзқарас екі Кореядағы халықтарды әлемдік империализмге қарсы 

көтеру болып табылады. Кореяның бейбіт бірігіуне тек қана оңтүстіктегі жергілікті билікті 

АҚШ-тың ұстап отырған қуыршақ үкіметі екенін түсінгеннен кейін осындай бағыт ұстанды. 

Ал Американдық әскерлер Оңтүстік Кореядан кеткеннен кейін бейбіт бірігуге жол ашылады 

дегенге сенді Ким Ир Сен [2] . 

Ким Ир Сем сондай-ақ Отанды біріктірудің екінші жолы КХР халқы үшін тиімсіз болса 

да, керек болған жағдайда КХР басшылығы ол жолды таңдауы мүмкін дегенді баса айтты. 

Ким Ир Сеннін бүл сөзіне КСРО басшылығы былай деп баға берді: «Корей мәселесін шешу, 

Корей халқынын өз еркі болуы керек, сол арқылы ғана бейбіт бірігуге жол ашылады». КХДР 

соғыстан кейін бірінші болып бейбіт бірігуі үшін төмендегідей ұсыныс жасады. Олар: 

 Екі Корея да патриоттық бағыттағы саяси партиялардың біртұтас партиясын құру; 

 Оңтүстік және Солтүстік Корея арасындағы теке-тірестік жағдайды жою; 

 Бітім шартты тез арада бейбіт келісім шартына ауыстыру; 

 Экономика, мәдениет, ғылым және өнер салаларында бір-бірімен тиімді келісімдерге 

келу; 

 Жалпы Корейлік, онын ішінде заң шығарушы, үкіметаралық, саяси партиялардың 

өкілдерінің қатысуымен тұрақты құру; 

 Корея мәселесін шешуде халықаралық конференция шақыру. Бұл конференцияға 

барлық әлем елдерін шақыру; 

Бірақ бұл ұсыныстарды Оңтүстік Корея қабылдамай тастады. Сонымен қатар, КХДР тез 

арада оңтүстіктен шетел әскерін әкету керектігіне баса тоқталды. КХДР сондай-ақ екі 

Кореяның басқа мемлекеттермен соғыс одағын құруға мораторий жариялау керек деп санады. 

Ал Оңтүстік Кореяның АҚШ-пен Соғыс Одағы жайлы келісімін тоқтату керек деген ойда 

болды. 

Оңтүстік Корея, КХДР–дің  ұсыныстарын қабылдамағаннан кейін, өздерін Корея 

мәселесіне байланысты жаңа бағыттарын жария етті. Ол  бойынша: 

 Солтүстіктен Қытай әскерін шығару; 

 Ким Ир Сеннің «қуыршақ» үкіметін билік басынан тайдыру; 

 Осы арқылы біртұтас Кореяға бірігуді жүзеге асыру; 

Екі Кореяның бірігуіне шет мемлекеттердің ықпалы 

1949 жылы тамызда КХДР - дағы Кеңес елшісі Штыков Сталинге Солтүстік Кореялық 

шабуылға жол бермеу жөнінде өз ұстанымын жолдаған. Оның ойынша: 

 Корея жарты түбегінде екі бөлек Корея мемлекеті бар. Корея Республикасын АҚШ 

және тағы басқа Батыс мемлекеттері таныды. Егер де, солтүстіктер бірінші болып 

шабуылдаса, американдықтар оңтүстіктерге көмектесуі мүмкін, бұл көмек тек ғана қару-

жарақ берумен шектелмей, жапон әскерлерінің соғысқа кірісуімен жалғасын табуы мүмкін. 

 Оңтүстікке бірінші болып шабуыл жасау, американдықтар үшін КСРО-ны әлем 

алдында қаралаудың таптырмайтын амалы болады. 

 Саяси жағынан екі Корея мемлекеттерінің халқы бұл соғысты біріктіру соғысы деп 

қолдауы мүмкін, бірақ таза әскери жақтан Корея Халық Армиясы Оңтүстік Корея армиясына 

қарағанда әскери дайындығы төмен. 

 Оңтүстік Кореяның қазіргі таңда күшті армиясы мен полициясы бар[1]. 

1. 1949 жылдың қыркүйегіне қарай кеңес басшылығы Корея мәселесі жайлы бір 

жолды таңдау алдында тұрды. Бұл таңдау бейбітшілік пен соғыс арасында болды. 1945 

жылдың 24-қыркүйегінде кеңес басшылығы жанындағы елшіге мынандай нұсқаулар жіберді: 

 Солтүстіктің оңтүстікке басып кіруін мүмкіндігінше болдырмау, өйткені олай болған 

жағдайда АҚШ Біріккен Ұлттар Ұйымын желеу етіп, міндетті түрде оңтүстік Корея жағында 

соғысқа араласады. 

 Оңтүстікте партизандық қоғалысты жандандыру; қорғалысқа қатысушылардың санын 

көбейту. Осы арқылы Оңтүстік Корея басшылығын бейбіт кездесулерге көндіру. 

 Бұл нұсқауларда Сталиннің  Онджин жарты аралын басып алуға келісімін бермейтіні  

айтылды. 

 Солтүстік Корея шет елдерде тұратын, әсіресе АҚШ-та, Канада да, Жапонияда 

тұратын кореялықтар арасында бейбіт қосылуды қолдайтындардың санын көбейту. 

 БҰҰ-на  бейбіт қосылу бағдарламасын жіберу. Бұл Мәскеудің көзқарасының елші 

Тункиндікімен бір болғанын байқай аламыз [2]. 

Қосылудың жағымды және кері әсерлеріне ғылыми көзқарас 
Қазіргі кезде бұл жағдайға баға беру өте қиын, сонда да американдықтардың 1950 

жылы асығушылық саясаты осы күндегі АҚШ пен КХДР арасындағы ядролық мәселе 

туындамас па еді. Бұл теке-тірес мәселе АҚШ пен КХДР арасында 2002 жылы күзде пайда 

болған еді. Өйткені Пхеньян ядролық бағдарламалары жаңғырта бастадық деген хабарын 

таратты. Бұған себеп АҚШ-тың КХДР үшін салып беретін атом электр станциясының 

мерзімін бұзып, АҚШ президенті Буштың Пхеньянға қарсы жүргізіп отырған саясаты ретінде 

қаралуда. Сонымен қатар, АҚШ әкімшілігі КХДР–ды зұлымдық елдері қатарына қосып та 

қойды. 2003 жылы 27–29 тамыз аралығында АҚШ пен КХДР өзара қарым–қатынасын 

реттеуге талпыныс жасады. Оларға арағайындық ролін Қытай атқарды. Кездесу Пекинде 

болып өтті, бірақ екі ел келісімге келе алмады. АҚШ ядролық бағдарламаны реттеу жөніндегі 

мәселе екі жақты ғана емес, алты жақты болу керек деген ұстанымды пайдаланып, АҚШ, 

Қытай, Жапон, Ресей және екі Корея мемлекеттерінің қатысуымен шешпекші де болды. Бірақ 

келісімге келе алмады. Бұл жоғарыда айтып кеткенімдей, АҚШ–тың бұл мәселені реттеуде 

интернационализациялау жолынан таймай отырғандығын көрсетеді[3]. 

 Қазіргі кездегі жағдай 1950 жылғы жағдайдан ерекше. Сонда да Солтүстік Корея әлі 

де болса АҚШ пен Оңтүстік Корея мемлекеттерімен соғыс жағдайында қалып отыр. 2003 

жылдың тамызында өткен бас қосуда КХДР-ның талабы АҚШ–тан шабуыл жасамау және екі 

ел арасында дипломатиялық қарым–қатынас орнату болды. АҚШ–тың әлем алдында КХДР-

дың жасап отырған ядролық мәселеге байланысты жасап отырған әрекетінен жеңіліп 

қалмауы басқа мәселенің бетін ашады[4]. 

 1990-1992 жылдары Сеул мен Пхеньянда 8 мәрте премьер-министрлер арасында 

келіссөздер болып өтті. 1991 жылы 17 қыркүйекте екі ел де бір мезетте БҰҰ-на 

қабылданды[5]. 

 1991 жылы желтоқсанда Сеул қаласында шабуыл жасамау және бірлесіп жұмыс істеу 

туралы бейбіт келісімге келді. Бұл келісім 1992 жылы 19 ақпанда күшіне енді [6]. 

Бірігудің жағымды әсерлері: 

 Жер көлемі мен халық саны артады; 

 Халықаралық маңызды мәселе өз шешімін тауып, бейбітшілік орнайды; 

 Соғыс қаупі жойылады; 

 Ядролық қаруды жою туралы біржақты шешім шығарылады; 

 Екі бөлек мемлекетте қалып қойған туған-туыстарға шек қойылу тыйылады; 

 Солтүстік Кореяның қатаң диктаторлық режимі күшін азайтады; 

 Қиыр Шығыста біртұтас Корея мемлекеті дамуын одан әрі қарқынды жүргізеді; 

Бірігудің кері әсерлері: 

 Бірігудің соңы шет мемлекеттермен қарым-қатынастарға өз ықпалын тигізуі мүмкін; 

 Екі мемлекеттің ұстанып отырған саяси, мәдени ұстанымдары әртүрлі болғандықтан 

бейімделу кезеңі өтеді; 

 Оңтүстік Корея Солтүстік Кореяға қарағанда экономикалық өсуі жоғары 

болғандықтан, екі елдің бірігуінен кейін халықтың жан басына шаққандағы жылдық үлесі 

азаяды. Сонымен қатар, Корея әлемдік статистикада бірнеше орынға төменге сырғиды. 

Кореяның қазіргі кезде екі бөлек мемлекет болып өмір сүріп келе жатқаны, екінші 

дүниежүзілік соғыстан кейін пайда болды. КХДР үкіметі мен Корей Республикасының 

үкіметтері де Корей жарты түбегіндегі жалғыз заңды үкіметке айналғысы келді. 

Халықаралық келісөздер арқылы елді бейбіт біріктіру мүмкін болмағаннан кейін,  ары қарай 

не істеу керек деген мәселелер туды. Ал Корей жарты түбегінен кеңестік және американдық 

армиялардың әкетілуі, екі жақ үшін де мәселені түпкілікті шешуге итермеледі[7]. 

 Бұл бірігу процесі аз күшті талап етпейді. Әлемдік аренада барлығы көз тігіп отырған 

мәселелердің бірі болғандықтан, әр елдің ұстанып отырған саясаты да әртүрлі. 

Қиыншылықтардың барлығын жеңіп, біртұтас Корея мемлекеті болу әрбір корей халқының 

арманы. Бұл мәселе ұзаққа созылған сайын, шешімін табу да қиынға соғады. Өйткені уақыт 

өткен сайын екі ел өз ұстанымдарын нығайтуды жалғастырып, бірігу мүмкіндігінен алшақтай 

түсуі мүмкін. Шет мемлекеттер тарапынан қанша соғыс болып, бейбіт ұсыныстар 

айтылғанымен екі елдің тағдыры тек өздерінің қолында дегім келеді[8]. 

Қорытынды 
Жалпы әлем дамуы сонау заманнан бүгінгі күнге дейін мың түрленіп, басынан бірнеше 

кезеңдерді өткерді. Әлем дамуы деген түсінік оның мәдени, экономикалық, әлеуметтік және, 

әрине саяси дамуын қамтитыны белгілі. Бұл үрдіс жекелеген бір елдің ғана өсуін білдірмейді, 

бүкіл дүниежүзінің өзгерісін көрсетеді[9]. Сондықтан да, осы тұста көрініс табатын бірден-

бір мәселе – халықаралық қатынастардың дамуы. Ертеден-ақ көршілес жатқан елдер бір-

бірімен тілі, діні, тұрмысы өзге болса да өзара байланыс орнатып, өзара алға жылжуға ықпал 

жасап отырды. Шындығында, заман ағымы, дүниедегі әр түрлі саяси - экономикалық 

жағдайлардың өзі әр мемлекеттің жеке-жеке «оқшаулануда» емес, өзара байланыста өмір 

сүруіне ықпал етеді. Оның бір дәлелі – бүгінгі дүниежүзілік жаһандану үрдісі, интеграция 

процессі. Қай жағынан болса да АҚШ, Жапония сынды ірі державалармен иық тіресе алатын 

ҚХР ең алдымен өзімен көршілес жатқан мемлекеттерге үстемдік орнатуға тырысады. Оның 

осы саяси бағыты бүгінде көздеген бағыттарының бірі – Корей елдері[10]. Мұндағы оңтүстік 

пен солтүстіктің бірігу мәселесі, ал соңғы кездердегі ең өзекті болып отырған – ядролық 

қаруды игеру мәселесі, тек Қытайдың ғана емес, барлық әлем назарын Корей елдеріне 

аударуда. Кореяның өзге бір елдің әскери-стратегиялық плацдармына айналуы, болмаса бірге 

дамуы, әлде бұрынғысынша екі бөлек жолмен жүретіні әзірге беймәлім нәрсе. Сондықтан да 

Қытай мен екі Корей елдерінің арасындағы жан-жақты байланысты талдап, оның негізгі 

сипаттарын, әлемдік саясатқа тигізер ықпалын анықтау мәселенің өзектілігін айқындайды.  

Көптеген сыртқы және ішкі факторлардың әсерінен 1950–1953 жылдары Кореяның оңтүстігі 

мен солтүстік бөлігінде өзара соғыс болып, бұл солтүстік пен оңтүстіктің түбегейлі бөлініп, 

екі бөлек даму жолына түсуіне әкелді[11]. Корей елі екіге бөлінген соң, бір-бірімен 

дұшпандық, жауласушылық жағдайында болды. Тіпті өзге елдер сынды ел аралық байланыс 

та орнатудан бас тартты. Әрине, бұл жағдай тек екі Корей елінің шешімімен емес, өзге де 

соған мүдделі державалардың араласуымен орнағаны белгілі. Осылайша, Солтүстік Корея 

Кеңес Одағы мен ҚХР-дың “көмегімен” өз бетінше дамыды, ал Оңтүстік Корея АҚШ сынды 

ұлы державаның ықпалымен жүрді[12]. 

Кореяның қазіргі кезде екі бөлек мемлекет болып өмір сүріп келе жатқаны, екінші 

дүниежүзілік соғыстан кейін пайда болды. КХДР үкіметі мен Корей Республикасының 

үкіметтері де Корей жарты түбегіндегі жалғыз заңды үкіметке айналғысы келді. 

Халықаралық келісөздер арқылы елді бейбіт біріктіру мүмкін болмағаннан кейін,  ары қарай 

не істеу керек деген мәселелер туды. Ал Корей жарты түбегінен кеңестік және американдық 

армиялардың әкетілуі, екі жақ үшін де мәселені түпкілікті шешуге итермеледі[13]. 

Қазіргі таңда, әлемдік саясатта Корея мәселесіне байланысты жаңаша көзқарастар 

қалыптасып келеді. Корея соғысы кезінде ең алдымен тұрғылықты қарапайым халық өте 

үлкен зиян шекті. Әлі күнге дейін екі Корея мемлекетіндегі туған–туыстар бір–бірін көре 

алмауда. Қазіргі таңда, ең алдымен  Солтүстік Кореядағы жағдай өте күрделі болып отыр. 

Оның ең бірінші себебі, АҚШ бастаған батыс елдері Солтүстік Кореяны халықаралық 

оқшаулықта ұстап отыр. Дәл осы Корея жарты түбегінде АҚШ саясаты қазіргі таңда біртұтас 

корей мемлекетін құруға атсалысу емес, Корея соғысынан кейінгі аралдағы саясатты жүзеге 

асыруды одан әрі жалғастыру болып отыр. 

1954 жылы 18-мамырда сөйлеген сөзінде Үндістан басшысы  Дж. Неру «Корея 

мәселесін саяси және әскери жақтан шешу тығырыққа әкеліп тіреді, сондықтан ол мәселені 

шешу үшін екі жақ та ең біріншіден уақыт өте келе біртұтас Кореяға бірігетіндігін басты 

назарда ұстап, екі Корея да бір-біріне тәуелсіз демократиялық өмір сүре беруі керек» деген 

ұсыныс жасады. Үндістан басшысы Дж. Нерудің сол кездегі айтқан сөзі екі Кореяның осы 

күнге дейінгі жағдайын көрсеткендей еді[14]. 

Қазіргі кездегі жағдай 1950 жылғы жағдайдан ерекше. Сонда да Солтүстік Корея әлі де 

болса АҚШ пен Оңтүстік Корея мемлекеттерімен соғыс жағдайында қалып отыр. 2003 

жылдың тамызында өткен бас қосуда КХДР-ның талабы АҚШ–тан шабуыл жасамау және екі 

ел арасында дипломатиялық қарым–қатынас орнату болды. АҚШ–тың әлем алдында КХДР-

дың жасап отырған ядролық мәселеге байланысты жасап отырған әрекетінен жеңіліп 

қалмауы басқа мәселенің бетін ашады[15]. 

  Бұл бірігу процесі аз күшті талап етпейді. Әлемдік аренада барлығы көз тігіп отырған 

мәселелердің бірі болғандықтан, әр елдің ұстанып отырған саясаты да әртүрлі. 

Қиыншылықтардың барлығын жеңіп, біртұтас Корея мемлекеті болу әрбір корей халқының 

арманы. Бұл мәселе ұзаққа созылған сайын, шешімін табу да қиынға соғады. Өйткені уақыт 

өткен сайын екі ел өз ұстанымдарын нығайтуды жалғастырып, бірігу мүмкіндігінен алшақтай 

түсуі мүмкін. Шет мемлекеттер тарапынан қанша соғыс болып, бейбіт ұсыныстар 

айтылғанымен екі елдің тағдыры тек өздерінің қолында дегім келеді. 

Екі корей елдерінің бейбіт түрде бірігіп, бірге дамуы, өзгеге есесін жібермей, Қиыр 

Шығыста өзіне тиесілі орынға ие болуы бізге де қолайлы болмақ. 

Страны, позаимствовавшие иероглифику у Китая и внедривших ее для записи текстов – 

это Япония, Вьетнам, страны корейского полуострова (далее Корея) КНДР и Республика 

Корея. Эти страны, освоив ханьцзы (китайские иероглифы или в буквальном переводе оно 

означает "Буквы (династии) Хань") и модифицировав их стали использовать их в 

совершенно отличающейся системе собственных языков. Впоследствии и в Японии и в 

Корее были разработаны свои системы письменности – кана и хангыль. Однако за некоторое 

время до возникновения собственных алфавитных систем – каны в Японии и хангыля на 

Корейском полуострове, эти письменности прошли значительный путь развития  под 

влиянием китайской культуры. В обоих регионах процесс становления письменности 

приблизительно одинаков. Для японцев и корейцев, не имевших собственной письменности 

до знакомства с китайской иероглификой, ханьцзы стали единственным способом письма. 

Как на Корейском полуострове, так и в Японии для того, чтобы считаться грамотным 

человеку (в подавляющем большинстве своем мужчинам) необходимо было освоить 

классический китайский язык – Вэньянь. Его роль  можно сравнить с ролью латинского 

языка в средневековой Западной Европе. Вэньянь – это древнекитайский письменный язык, 

развивавшийся параллельно с разговорным языком. Вплоть до XX века он считался нормой 

письменного языка и использовался для записи литературных произведений, оформления 

официальных документов и др. Вэньянь сохранил морфологические и синтаксические нормы 

древнекитайского языка в связи с тем, что иероглифы передают смысл слова, а не его 

звучание. Тексты, записанные на вэньяне весьма лаконичны, а связано это с тем, что такие 

тексты содержат в два раза меньше иероглифов, чем например байхуа (современная система 

записи разговорного языка).  

